
Falja e Atyre që Kanë Mëkatuar
MANUALI I SEMINARIT PËR DHIATËN E RE

Përfytyro sikur, ashtu si korintasit, njerëzit në lagjen tënde duhet ta shtojnë dashurinë dhe faljen e tyre ndaj atyre 
që kanë mëkatuar. Për këtë arsye, peshkopi yt të fton të shprehësh një mendim të shkurtër mbi faljen në fillim të 
orës mësimore ose të mbledhjes së kuorumit. Gjej disa minuta dhe krijo një përvijim të asaj që mund të thuash.
Përfshi sa vijon:  

1.  Të paktën një varg apo frazë nga 2 Korintasve 2:7–11.  
2.  Një shkrim tjetër të shenjtë ose një pohim nga një udhëheqës i Kishës. (Mund të përdorësh thënien nga 

Plaku Dankan më poshtë ose një nga shkrimet e shenjta që përmend ai.)  
3.  Vetë mendimet dhe dëshminë tënde për dhënien e dashurisë dhe faljes ndaj të tjerëve dhe se si kjo mund 

të na ndihmojë të vijmë më pranë Shpëtimtarit. 

Mësime rreth Faljes 
Plaku Kevin R. Dankan, i Të Shtatëdhjetëve, tha: 

“Unë jam i bindur se shumica prej nesh duan të falin, por ne e shohim shumë të vështirë për ta bërë. Kur kemi 
përjetuar një padrejtësi, ne mund të jemi të shpejtë për të thënë: ‘Ai person bëri gabim. Ata meritojnë dënim. 
Ku është drejtësia?ʼ Ne gabimisht mendojmë se nëse falim, në një mënyrë nuk do t’i shërbehet drejtësisë dhe 
dënimet do të shmangen. 

Por thjesht nuk është kështu. Perëndia do të jepte për këdo një dënim që është i drejtë, sepse mëshira nuk 
mund ta grabitë drejtësinë (shih Alma 42:25). Perëndia na siguron me dashuri ju dhe mua: ‘Ma lini vetëm mua 
gjykimin, sepse ai është i imi dhe unë do të shpaguaj. [Por] paqja qoftë me ju’ [Doktrina e Besëlidhje 82:23].” 
(Kevin R. Dankan, “Vajosja Shëruese e Faljes”, Ensign ose Liahona, maj 2016, f. 33–34)

• Mateu 5:43–44 

• Efesianëve 4:32


